
ԳԼՈՒԽ 1.
ԸՆԴՀԱՆՈՒՐ ԴՐՈՒՅԹՆԵՐ
Հոդված 1. Սույն օրենքի կարգավորման առարկան
Սույն օրենքով սահմանվում են քաղաքացիական ծառայողի  էթիկայի սկզբունքները, կանոնները, շահերի բախման հետ կապված իրավահարաբերությունները, քաղաքացիական ծառայողների իրավունքները և պարտականությունները սույն օրենքով սահմանված կանոնների պահպանման դեպքերում և այլն: 
Հոդված 2. Սույն օրենքի գործողության ոլորտը

        
 Սույն օրենքի գործողությունը տարածվում է քաղաքացիական ծա​ռայության պաշտոնների անվանացանկով նախատեսված պաշտոն զբա​ղեց​նող, քաղաքացիական ծառայության կադրերի կարճաժամկետ ռեզերվում գտնվող, ժամկետային աշխատանքային պայմանագրով քաղաքացիական ծառայության պաշտոն զբաղեցնող ան​ձանց, ինչպես նաև քաղաքացիական ծառայության պաշտոնից ազատված անձանց վրա:
ԳԼՈՒԽ 2

ՔԱՂԱՔԱՑԻԱԿԱՆ  ԾԱՌԱՅՈՂՆԵՐԻ ՎԱՐՔԱԳԾԻ ԸՆԴՀԱՆՈՒՐ ԲՆՈՒԹԱԳԻՐԸ

Հոդված 3. Քաղաքացիական ծառայողի էթիկայի կանոնների ընդհանուր բնութագիրը
1. Քաղաքացիական ծառայողի էթիկայի կանոնները բարոյականության համընդհանուր սկզբունքների վրա հիմնված, քաղաքացիական ծառայողների վարվելակերպի, վարքագծի և փոխհարաբերությունների առանձնահատկությունները կարգավորող նորմեր են:

2. Քաղաքացիական ծառայողի էթիկայի կանոնները միտված են ապահովելու քաղաքացիական ծառայողի պատշաճ վարքագիծը, բացառել հանրային և անձնական շահերի բախումը, ամրապնդել հասարակության վստահությունը պետական մարմինների նկատմամբ:

3. Քաղաքացիական ծառայողը պարտավոր է իրեն այնպես դրսևորել, որպեսզի պահպանվի և խթանվի հանրության հավատն ու վստահությունը քաղաքացիական ծառայության անկաշառության, անկողմնակալության և արդյունավետության նկատմամբ:
Հոդված 4. Քաղաքացիական ծառայողի վարքագծի հիմնական սկզբունքները

          Քաղաքացիական ծառայողի վարքագծի հիմնական սկզբունքներն են՝ 

1) հասարակությանը ծառայելը.

2) անկողմնակալությունը.
3) քաղաքական զսպվածությունը.

4) բարեխղճությունը.
5) պատասխանատվության զգացումը:

Հոդված 5. Քաղաքացիական ծառայողի էթիկայի կանոնները

1.  Քաղաքացիական ծառայողը պարտավոր է` 

1) հարգել Հայաստանի Հանրապետության պետական խորհրդանիշները (դրոշը, զինանշանը, օրհներգը) և պետական լեզուն.
2) ղեկավարվել մարդասիրության, արդարության և ազնվության սկզբունքների վրա հիմնված բարոյական նորմերով.
3) չընդդիմանալ պետական մարմինների և   պաշտոնատար անձանց կողմից վարվող քաղաքականությանը.
4) ցուցաբերել հարգալից վերաբերմունք քաղաքացիների, վերադասի, իրեն ենթակա և այլ աշխատակիցների  հետ հարաբերություններում.

5) հավատարիմ մնալ առաջին անգամ քաղաքացիական ծառայության պաշտոնի նշանակվելիս <<Քաղաքացիական ծառայության մասին>> Հայաստանի Հանրապետու​թյան օրենքով սահմանված կարգով տրված երդմանը.
6) անհարկի չընդգծել իր ծառայողական դիրքը.  
7)  ծառայողական դիրքը չօգտագործել իր անձնական շահերի համար.

8)  հարգանքով վերաբերվել այլ ժողովուրդների և ազգերի էթնիկական առանձնա​հատկություններին, ավանդույթներին և սովորույթներին.
9) լիազորություններն իրականացնելիս` զերծ մնա հասարակական կարծիքի ազդեցությունից և իր գործողությունների համար քննադատվելու մտավախությունից.
10) չակնկալել  իր ծառայողական դիրքի հետ կապված որևէ օգուտ, եթե օրենքով այն սահմանված չէ.
11) իր անձնական նպատակներից ելնելով` չներգործել որևէ անձի (այդ թվում` այլ քաղաքացիական ծառայողների) կամ մարմնի վրա.
         12) խուսափել ցանկացած տեսակի հովանավորչությունից և ծառայության ընթացքում օգտագործել միայն իրավական և բարոյական միջոցներ` նպատակին հասնելու համար.   
         13) իր վարքով իրեն կախվածության մեջ չդնել որևէ անձից.  
   2.  Էթիկայի կանոնների հերթականությունը չի ընդգծում դրանց առաջնահերթությունը: Եթե քաղաքացիական ծառայողը չի կողմնորոշվում` ինչպիսի վարքագիծ դրսևորել որոշակի իրավիճակներում, ապա նա պետք է դիմի աշխատակազմի  ղեկավարին կամ էթիկայի հանձնաժողովին: Աշխատակազմի  ղեկավարը կամ էթիկայի հանձնաժողովն անհրաժեշտ միջոցներ են ձեռնարկում էթիկայի կանոնները պահպանելու համար:
 3.  Քաղաքացիական ծառայողի էթիկայի կանոնները քաղաքացիական  ծառայողի համար պարտադիր են ինչպես ծառայողական պարտականությունները կատարելիս, այնպես էլ ծառայողական պարտականություններից դուրս: 

4. Էթիկայի կանոնները կազմում են քաղաքացիական ծառայողի ծառայողական գործունեության մասը և դրանք չպահպանելը հանգեցնում է կարգապահական պատասխանատվության, որը կարող է կիրառվել   էթիկայի հանձնաժողովի կողմից տրված եզրակացության հիման վրա:  

Հոդված 6.  Հասարակությանը ծառայելը

1. Քաղաքացիական ծառայողները պարտավոր են հավատարիմ լինել Հայաստանի Հանրապետության Սահմանադրությանը և ծառայել Հայաստանի Հանրապետության ժողովրդին:

2. Քաղաքացիական ծառայողները պարտավոր են ստանձնել Հայաստանի Հանրապետության ժողովրդին ծառայելու նորանոր պարտականություններ, ձեռնարկել օրենսդրությամբ սահմանված ամեն հնարավոր միջոց` հասարակության պահանջմունքները բավարարելու համար:

3. Քաղաքացիական ծառայողների պարտականությունների կատարման հիմքում պետք է ընկած լինի մարդու արժանապատվության նկատմամբ հարգանքը:

        Հոդված 7.  Քաղաքական չեզոքությունը
1.  Քաղաքացիական ծառայողը չպետք է խախտի քաղա​քա​կան զսպվածության սկզբուն​քը՝ իր ծառայողական դիրքն օգտագործի կուսակցու​թյուն​​ների, հա​սա​​րա​կական, այդ թվում՝ կրոնական միավորումների շահերի հա​մար, նրանց օգտին  քա​րո​զի, ինչպես նաև իր ծառայողական պարտականությունները կատա​րե​լիս այլ քա​ղա​քական կամ կրոնական գոր​ծու​նեու​​թյուն իրա​կանացնի:
2. Քաղաքացիական ծառայողը չպետք է օգտագործի իր ծառայողական դիրքը և գնա զիջումների ի շահ քաղաքական կուսակցությունների:

Հոդված 8. Քաղաքացիական ծառայողի էթիկայի կանոնները պահպանելը

1. Քաղաքացիական ծառայողը պետք է լինի ազնիվ, անկողմնակալ, օրենսդրությամբ սահմանված կարգով արդյունավետ  կատարի իր պարտականությունները` հաշվի առնելով հանրային շահը:
2. Քաղաքացիական ծառայողը պարտավոր է իր ծառայողական պարտականությունները կատարել  իր գործառույթներին առնչվող իրավական ակտերին և էթիկայի կանոններին համապատասխան:

3. Յուրաքանչյուր քաղաքացիական ծառայող պարտավոր է կատարել բոլոր անհրաժեշտ քայլերը` էթիկայի կանոնները պահպանելու համար:  

ԳԼՈՒԽ 3

ՔԱՂԱՔԱՑԻԱԿԱՆ  ԾԱՌԱՅՈՂՆԵՐԻ ՎԱՐՔԱԳԻԾԸ 

Հոդված 9. Շահերի բախումը
1. Քաղաքացիական ծառայողի շահերի բախումը ծագում է այն դեպքերում, երբ քաղաքացիական ծառայողն ունի անձնական հետաքրքրություն, որն ազդում  կամ կարող է ազդել իր կողմից ծառայողական պարտականություններն անկողմնակալ և օբյեկտիվ կատարելու վրա: 

2. Քաղաքացիական ծառայողը շահերի բախման իրավիճակում հայտնվելուց խուսափելու համար պետք է զերծ մնա այնպիսի արարքներից կամ հրաժարվի այնպիսի արտո​նու​թյունից, որը կարող է առաջացնել շահերի բախում: 

3. Քաղաքացիական ծառայողի անձնական շահերի և ծառայողական պարտականությունները կատարելիս շահերի բախում առաջանալու դեպքում հանրային շահը առաջնային է:

4. Քաղաքացիական ծառայողը պետք է աշխատակազմի ղեկավարին և էթիկայի հանձնաժողովին տեղեկացնի  կազմակերպություններին կամ միավորումներին իր անդամակ​ցու​թյան մասին, որոնք կարող են խոչընդոտել վերջինիս կողմից իր ծառայողական պարտականությունների պատշաճ կատարմանը:

5. Շահերի բախման վիճակում հայտնվելու կամ այդպիսի կասկածներ ունենալու դեպքում` քաղաքացիական ծառայողը պարտավոր է անհապաղ գրավոր տեղյակ պահել իր աշխատակազմի ղեկավարին կամ էթիկայի հանձնաժողովին: 
6. Աշխատակազմի  ղեկավարը և (կամ) էթիկայի հանձնաժողովը  պարտավոր են աջակցել քաղաքացիական ծառայողին` շահերի բախումից խուսափելու համար:

Հոդված 10. Քաղաքացիական ծառայության պաշտոնի և այլ աշխատանքի համատեղության իրավունքը
1. Քաղաքացիական ծառայողը պետք է չօգտագործի իր ծառայողական դիրքը այլ եկամուտներ ստանալու նպատակով:

 2. Քաղաքացիական ծառայողն իրավունք չունի կատարել այլ վճարովի աշխատանք, բացի գիտական, մանկավարժական և ստեղ​​​​ծագործական աշխատանքից:

3. Քաղաքացիական ծառայողն իրավունք չունի այլ անձանցից ստանալ հոնորար, գու​մար​ներ կամ ծառայություններ, ծառայողական պարտականությունների կատարումից բխող հրա​պա​րա​կումների կամ ելույթների համար, բացառությամբ սույն օրենքով և Հայաստանի Հանրա​պետու​թյան օրենս​​​​​դրու​​թյամբ նախա​տես​ված դեպքերի:

4. Քաղաքացիական ծառայողին արգելվում է համատեղ աշխատել մերձավոր ազ​գակ​ցությամբ կամ խնամիությամբ կապված անձանց (ծնող, ամուսին, զավակ, եղբայ​ր, քույր, ամուս​նու ծնող, զավակ​, եղբայր և քույր) հետ, եթե նրանց ծառայությունը կապ​​​ված է միմ​յանց նկատ​մամբ անմիջական ենթա​կա​յության կամ վերահսկողության հետ:

 Հոդված 11.  Նվերներ ընդունելու կարգը

1. Քաղաքացիական ծառայողը չպետք է որևէ մեկից նվեր ընդունի կամ այն հետագայում ընդունելու համաձայնություն տա, որը կապված կլինի իր ծառայողական պարտականությունների կատարման հետ: <<Նվեր>> հաuկացությունը ենթադրում է ցանկացած գույքային առավելու​թյուն, որը ողջամտորեն չէր տրամադրվի քաղաքացիական ծառայող չհանդիuացող այլ անձի: Uույն oրենքի իմաuտով` <<նվեր>> հաuկացությունն ընդգրկում է նաև ներված պահանջը, անհամարժեք ցածր գնով վաճառված գույքը կամ մատուցված ծառայությունը, փոխառությունը, ուրիշի գույքի անհատույց oգտագործումը և այլն:

2. Uույն հոդվածի 1-ին մաuով uահմանված uահմանափակումները չեն տարածվում`

1) ծառայողական oգտագործման նպատակով անվճար տրամա​դր​վող գրքերի, համակարգչային ծրագրերի և նմանատիպ այլ նյութերի վրա.

2) պաշտոնական արարողության ժամանակ կազմակերպվող հյուրաuիրու​թյան վրա.

3) քաղաքացիական ծառայողի հետ բնակվող ընտանիքի այլ անդամի կողմից իր ձեռնարկա​տիրական, մաuնագիտական կամ այլ բնույթի գործունեության հետ կապված նվերի վրա, այդ թվում` այն նվերի, որը կարող է համատեղ oգտագործվել ընտանիքի այլ անդամների, այդ թվում` քաղաքացիական ծառայողի կողմից, uակայն պայմանով, որ նման նվերը չի կարող ողջամտորեն ընկալվել որպեu քաղաքացիական ծառայողի վրա ներգործելուն նպատակաուղղված.

4) կրթաթոշակի, դրամաշնորհի կամ նպաuտի վրա, որը տրվել է հրա​պա​րա​կային մրցույթի արդյունքում` մյուu դիմորդների նկատմամբ կիրառված նույն պայ​մաններով և նույն չափանիշներով կամ թափանցիկ այլ գործընթացի արդյունքում.

5) ֆինանuական ինuտիտուտներից uովորական կամ ընդհանուր պայման​ներով uտացած փոխառության վրա: 

3. Եթե uույն հոդվածով թույլատրելի համարվող նվերները, որոնք oրացու​ցային տարվա ընթացքում uտացվել են նույն անձից, իրենց արժեքով գերազանցում են 50.000 Հայաuտանի Հանրապետության դրամը, կամ oրացուցային տարում uտացված թույլատրելի համարվող բոլոր նվերների ընդհանուր արժեքը գերազանցում է 250.000  Հայաuտանի Հանրապետության դրամը, ապա քաղաքացիական ծառայողը պարտավոր է դրա մաuին հնարավոր uեղմ ժամկետում հայտնել իր աշխատակազմի ղեկավարին կամ էթիկայի հանձնաժողովին:

4. Եթե քաղաքացիական ծառայողին տրվել է uույն հոդվածով թույլատրելի չհամարվող նվեր, որը վերադարձնելը ողջամիտ ջանքերով հնարավոր չէ, ապա նա պարտավոր է այն հանձնել Հայաuտանի Հանրապետությանը:

Հոդված 12.  Շահերի հայտարարագիրը 

1.
Քաղաքացիական ծառայողը պարտավոր է ապահովել իր շահերի, գույքի և եկամուտների թափանցիկությունը:

2. Օրենքով սահմանված կարգով քաղաքացիական ծառայության պաշտոնի նշանակվելու դեպքում` քաղաքացիական ծառայողը մեկ ամսվա ընթացքում պարտավոր է էթիկայի հանձնաժողովին ներկայացնել շահերի հայտարարագիր իր գույքի և եկամուտների, տնտեսական գործունեության   իրավունքների և պարտավորությունների, ինչպես նաև այն պետական կամ տեղական ինքնակառավարման մարմինների հետ հնարավոր հարաբերությունների մասին, որն առաջացրել  կամ կարող է առաջացնել շահերի բախում իր ծառայողական պարտականությունների կատարման ընթացքում: 

3. Քաղաքացիական ծառայողի գույքային վիճակը պետք է  համապատասխանի  ներկայացրած հայտարարագրին: Անհրաժեշտության դեպքում էթիկայի հանձնաժողովը կարող է պահանջել քաղաքացիական ծառայողից ներկայացնել հիմնավորումներ իր գույքային իրավունքների  վերաբերյալ:

4.  Շահերի հայտարարագիր ներկայացնող քաղաքացիական ծառայության պաշտոնների ցանկը սահմանում է Հայաստանի Հանրապետության կառավարությունը:

Հոդված 13.  Պետական սեփականության տնօրինումը 

1. Քաղաքացիական ծառայողը չպետք է անմիջականորեն կամ միջնորդավորված ձևով օգտագործի պետական   սեփականությունը կամ թույլատրի այլ անձանց օգտագործել այն իր և կամ սույն օրենքի 10-րդ հոդվածի 4-րդ մասում նշված անձանց անձնական նպատակների համար:
2. Uույն oրենքի իմաuտով` <<պետական սեփականություն>> է համարվում Հայաստանի Հանրապետության քաղաքացիական օրենսգրքի 168-րդ հոդվածով սահմանված սեփականությունը:
Հոդված 14. Տեղեկատվության օգտագործման սահմանափակումները

1. Քաղաքացիական ծառայողին արգելվում է ոչ ծառայողական նպատակներով հրապարակել կամ օգտագործել իր ծառայողական պարտականությունները կատարելու ընթացքում կամ ծառայողական դիրքն օգտագործելով հասանելի դարձած  այն տեղեկատվությունը կամ տեղեկատվական կրիչները (փաստաթղթեր, տեսասկավա​ռակներ, ձայնասկավառակներ, համակարգչային կրիչներ և այլն),   որոնք  արտոնյալ պայմաններ կստեղծեն քաղաքացիական ծառայողի համար,  սույն օրենքի 10-րդ հոդվածի 4-րդ մասում նշված անձանց և այլ քաղաքացիների համար: 
2. Քաղաքացիական ծառայողը չպետք է իր անձնական շահերի համար օգտագործի ծառայողական պարտականությունները կատարելիս իրեն հայտնի դարձած այն տեղեկատվությունը,  որը հասանելի չէ հասարակությանը:
3. Հասարակությանը հասանելի տեղեկատվության տրամադրումը սույն օրենքի  10-րդ հոդվածի 4-րդ մասում նշված անձանց և այլ քաղաքացիներին, չի համարվում արտոնյալ պայմանների տրամադրում:

4. Սույն հոդվածի 1-ին մասում սահմանված սահմանափակումը տարածվում է նաև քաղա​քա​ցիական ծառայության պաշտոնից ազատված անձի վրա` իր լիազորությունների դադարելուց հետո երկու տարվա ընթացքում, եթե օրենքով այլ բան սահմանված չէ:
 Հոդված 15. Քաղաքացիական ծառայողի ծառայողական պարտականությունների կատարմանը խոչընդոտելը    

1. Քաղաքացիական ծառայողի ծառայողական պարտականությունների կատարմանը դիտավորյալ խոչընդոտելը այլ քաղաքացիական ծառայողների կողմից` առաջացնում է կարգապահական պատասխանատվություն:

2. Լիազորությունների իրականացման ժամանակ իր գործունեությանը oրենքով չնախատեuված միջամտության մաuին քաղաքացիական ծառայողը պարտավոր է անմիջապեu հայտնել էթիկայի հանձնաժողովին: Եթե էթիկայի հանձնաժողովը ընդունում է, որ տեղի է ունեցել oրենսդրությամբ չնախատեuված միջամտություն քաղաքացիական ծառայողի գործունեությանը, ապա էթիկայի հանձնաժողովը պարտավոր է համա​պատասխան առաջարկություն ներկայացնել կարգապահական տույժ կիրառելու իրավասություն ունեցող պաշտոնատար անձին` տվյալ անձին պատաuխանատվության ենթարկելու համար:

Հոդված 16. Հետծառայողական գործունեությունը
1. Քաղաքացիական ծառայողը չպետք է անհարկի կերպով օգտագործի իր ծառայողական դիրքը` քաղաքացիական ծառայությունից դուրս աշխատանք փնտրելու համար:

2. Քաղաքացիական ծառայողն իրավունք չունի քաղաքացիական ծառայության պա​շ​​տո​նից ազատվելուց հետո՝ մեկ տարվա ընթացքում, ըն​դուն​վել աշ​խա​տանքի այն գոր​ծա​տուի մոտ կամ դառնալ այն կազմակերպության աշ​խատողը, որի նկատ​մամբ նա ան​մի​ջական հսկո​​ղու​թյուն է իրականացրել իր պաշտոնավարման վեր​ջին մեկ տար​​​վա ըն​թաց​քում:

3. Քաղաքացիական ծառայողը քաղաքացիական ծառայության պաշտոնից ազատվելուց հետո մեկ տարվա ընթացքում չի կարող լինել ֆիզիկական անձի կամ կազմակերպության կամ անհատ ձեռնարկատիրոջ ներկայացուցիչ կամ հանդես գալ նրանց շահերից այն պետական կամ տեղական ինքնակառավարման մարմնի  հետ հարաբերություններում, որտեղ նա վերջին մեկ տարվա ընթացքում զբաղեցրել է պաշտոն:

4.   Քաղաքացիական ծառայության պա​շ​​տո​նից ազատված անձիք այլ աշխատանքի անցնելու դեպքում, պետք է նվազեցնեն իրենց նոր աշխատանքի և նախկին ծառայողական պարտականությունների միջև շահերի բախումների իրավիճակները:
Հոդված 17. Քաղաքացիական ծառայողի կողմից կատարվող տեղեկացումը  

1. Քաղաքացիական ծառայողն իր ծառայողական պարտականությունների կատարման ժամանակ պետք է աշխատակազմի ղեկավարին կամ էթիկայի հանձնաժողովին տեղեկացնի այլ քաղաքացիական ծառայողների կողմից կատարած էթիկայի կանոնների խախտման, ինչպես նաև քաղաքացիական ծառայությանն առնչվող ցանկացած անօրինական (այդ թվում` կոռուպցիոն) գործողությունների ու դրանց վերաբերյալ կասկածների մասին:
2. Տեղեկացման և քաղաքացիական ծառայողի անվտանգության երաշխավորման կարգը սահմանում է Հայաստանի Հանրապետու​թյան կառավարությունը: 
ԳԼՈՒԽ 4.
ԷԹԻԿԱՅԻ ՀԱՆՁՆԱԺՈՂՈՎԸ ԵՎ ԼԻԱԶՈՐ ՄԱՐՄՆԻ ԻՐԱՎԱՍՈՒԹՅՈՒՆՆԵՐԸ
Հոդված 18. Էթիկայի   հանձնաժողովը
1. <<Քաղաքացիական ծառայության մասին>> Հայաստանի Հանրապետության օրենքի 4-րդ հոդվածով սահմանված մարմիններում (համապատասխան մարմիններ) ստեղծվում են քաղաքացիական ծառայողի էթիկայի հանձնաժողովներ:
2. Էթիկայի հանձնաժողովը ձևավորվում է համապատասխան մարմնի ղեկավարի որոշմամբ: էթիկայի հանձնաժողովը կազմված է 6 անդամից:
3. Էթիկայի հանձնաժողովը նպաuտում է քաղաքացիական ծառայության համա​կարգում բարոյաէթիկական բնականոն մթնոլորտի ձևավորմանը, սահմանված կանոնների պահպանմանը և դրանց հետագա ամրապնդմանը:

4. Հանձնաժողովի աշխատանքների կազմակերպատեխնիկական ապահովումն իրականացնում է համապատասխան մարմնի աշխատակազմը:

Հոդված 19. Էթիկայի   հանձնաժողովի լիազորությունները

    Էթիկայի հանձնաժողովն իր լիազորությունների շրջանակում`

1) քննում է  իրեն ուղղված դիմումները.

2) հրապարակումներով  հանդեu է գալիu մամուլով և զանգվածային լրատվության այլ միջոցներով.
3) առաջարկություններ է ներկայացնում քաղաքացիական ծառայության խորհրդին էթիկայի հարցերի հետ կապված համապատասխան մարմիններում ուuումնա​uիրու​թյուններ անցկացնելու համար.

4) քաղաքացիական ծառայության խորհուրդ է ներկայացնում իր գործունեության վերաբերյալ տարեկան  հաղորդում.

5) առաջարկություն է ներկայացնում քաղաքացիական ծառայողի նկատմամբ էթիկայի կանոնները խախտելու համար կարգա​պահական տույ​ժը   կիրառելու մասին:

Հոդված 20. Էթիկայի   հանձնաժողովին  դիմելու կարգը

1.  Յուրաքանչյուր ոք իրավասու է գրավոր դիմում ներկայացնել էթիկայի հանձնաժողովին` սույն օրենքով սահմանված էթիկայի կանոնները խախտելու և  սահմանափակումները չպահպանելու դեպքերում` խախտումը հայտնաբերելուց հետո       եռամսյա ժամկետում:

2. Գրավոր դիմումը պետք է պարունակի`

1) դիմողի անուն, ազգանունը, բնակության վայրի կամ աշխատավայրի հասցեն.

2) այն քաղաքացիական ծառայողի անունը, ազգանունը և պաշտոնը, ով ըստ դիմողի խախտել է սահմանված էթիկայի կանոնները.

3) դիմումի առարկան (քաղաքացիական ծառայողի վիճարկվող վարքագծի համառոտ նկարագրությունը).

4) դիմումին կցվող փաստաթղթերի ցանկը (եթե այդպիսիք ներկայացվում են)
5) դիմումը ներկայացնելու (տարին, ամիսը, ամսաթիվը):
3. Սույն հոդվածի 2-րդ մասով սահմանված դիմումին ներկայացվող պահանջները թերի լինելու դեպքում, եթե դրանք հնարավոր չէ ուղղել, էթիկայի հանձնաժողովն այն քննության չի առնում:

4. Էթիկայի հանձնաժողովը եզրակացություն է տալիս  էթիկայի կանոնները խախտելու (դրական) կամ խախտման բացակայության (բացասական) մասին, որի հիման վրա համապատասխան առաջարկություն է ներկայացվում քաղաքացիական ծառայողի նկատմամբ կարգապահական տույժ նշանակելու իրավասություն ունեցող պաշտոնատար անձին:

5. Էթիկայի հանձնաժողովի առաջարկությունը պարտադիր է կարգապահական տույժ կիրառելու իրա​վա​սություն ունեցող պաշտոնատար անձի համար:

Հոդված 21. Էթիկայի   հանձնաժողովի  աշխատանքները կազմակերպելու կարգը

1. Էթիկայի հանձնաժողովն իր աշխատանքները կազմակերպում է նիuտերի միջոցով: Հանձնաժողովի նիuտերը գումարվում են Էթիկայի հանձնաժողովի նախագահի կամ Էթիկայի հանձնաժողովի անդամների մեկ երրորդի նախաձեռնությամբ` ըuտ անհրաժեշտության:

2. Էթիկայի հանձնաժողովը կարող է անցկացնել բաց և փակ նիստեր:
3. Էթիկայի հանձնաժողովի նախագահի, քարտուղարի և անդամների լիազորությունները,  ինչպես նաև հանձնաժողովի աշխատանքների կազմակերպման կարգը սահմանվում է քաղաքացիական ծառայության խորհրդի որոշմամբ:
Հոդված 22. Քաղաքացիական ծառայության խորհուրդը

1. Սույն օրենքի հիման վրա քաղաքացիական ծառայության էթիկայի հարցերով միասնական պետա​կան քա​ղա​քա​կա​նությունն իրակա​նաց​նում է քաղաքացիական ծառայության խորհուրդը:

 2. Քաղաքացիական ծառայության խորհուրդը ` 

1)  իրականացնում է քաղաքացիական ծառայողների էթիկայի հարցերի մեթո​դա​​կան ղեկավարումը.

2) Հայաստանի Հանրապետության օրենսդրությամբ սահմանված կարգով քննարկում է քաղաքացիական ծառայողի էթիկայի կանոնների վերաբերյալ առաջար​կությունները.

3) համապատասխան մարմիններից ստանում է քաղաքացիական ծառա​յողի էթիկայի հետ կապված անհրաժեշտ տեղեկատվություն և նյութեր.

4) էթիկայի կանոնների պահպանման հետ կապված քաղաքացիական ծառայության համակարգի մարմիններում անցկացնում է ուսումնասիրություններ, uոցիոլոգիական հետազոտություններ և կատարում վերլուծություններ, համապատասխան առաջարկություններ է ներկայացնում էթիկայի հանձնաժողովին.
5) Էթիկայի հանձնաժողովներից ստանում է կիսամյակային տեղեկատվություն էթիկայի հանձնաժողովների գործունեության մասին.

6) Հայաստանի Հանրապետության Նախագահին և Հայաստանի Հանրա​պե​տու​թյան վարչապետին ներկայացնում է հաղորդում` կապված քաղաքացիական ծառայողի էթիկայի հարցերի հետ.

7)  ընդունում է օրենքի կատարումն ապա​​հովող նորմատիվ իրավական ակտեր.

8) իրականացնում է սույն օրենքով, այլ օրենքներով, դրանցից բխող իրավական ակտե​րով և իր կանոնադրությամբ նա​խա​​տեսված էթիկայի հարցերի հետ կապված այլ լիազորություններ:

Հոդված 23. Աշխատակազմի ղեկավարների դերը էթիկայի կանոնների պահպանման գործում

1. Համապատասխան մարմիններում էթիկայի հարցերով պատասխանատու պաշտոնատար անձն աշխատակազմի ղեկավարն է: Նա օրենսդրությամբ սահմանված կարգով ապահովում է աշխատակազմի քաղաքացիական ծառայողների կողմից էթիկայի կանոնների պահպանումը:

2. Աշխատակազմի ղեկավարը պարտավոր է դրսևորել այնպիսի վարքագիծ, որը կվկայի նրա նվիրվածությունը քաղաքացիական ծառայողի էթիկայի կանոններին: 

ԳԼՈՒԽ 5

ՊԱՏԱՍԽԱՆԱՏՎՈՒԹՅՈՒՆԸ ՍՈՒՅՆ ՕՐԵՆՔԻ ՊԱՀԱՆՋՆԵՐԸ ԽԱԽՏԵԼՈՒ ՀԱՄԱՐ

Հոդված 24. Պատասխանատվությունը էթիկայի կանոնները խախտելու դեպքում
Քաղաքացիական ծառայողի կողմից էթիկայի կանոնները խախտելու, սահմանված սահմանափակումները չպահպանելու  դեպքերում  քաղաքացիական ծառայողի նկատ​մամբ կիրառվում են <<Քաղաքացիական ծառայության մասին>> Հայաստանի Հանրապետության օրենքով սահմանված կարգապահական տույ​ժերը:  

Հոդված 25. Պատասխանատվության առանձնահատկությունները էթիկայի կանոնները խախտելու դեպքում

1. Սույն օրենքի 5-րդ հոդվածի 1-ին մասի 4-րդ, 6-րդ, 7-րդ, 10-րդ և 11-րդ կետերով սահմանված կանոնների խախտման դեպքում քաղաքացիական ծառայողի նկատմամբ սահմանված կարգով կիրառվում  է նկատողություն կարգապական տույժը: 

2. Սույն օրենքի 5-րդ հոդվածի 1-ին մասի 12-րդ, 13-րդ կետերով, ինչպես նաև 9-րդ, 10-րդ, 11-րդ 15-րդ և 17-րդ  հոդվածներով սահմանված կանոնների խախտման դեպքում քաղաքացիական ծառայողի նկատմամբ կարգով կիրառվում է խիստ նկատողություն կարգապական տույժը:

3. Սույն օրենքի 13-րդ, 14-րդ հոդվածներով սահմանված կանոնները խախտելու, ինչպես նաև 5-րդ հոդվածի 1-ին մասի 4-րդ, 6-րդ և 11-րդ կետերով նախատեսված կանոնները մեկ տարվա ընթացքում կրկին անգամ խախտելու դեպքում քաղաքացիական ծառայողի նկատմամաբ կիրառվում է աշխատավարձի իջեցում կարգապահական տույժը:

4. Սույն օրենքի 7-րդ հոդվածով սահմանված կանոնները խախտելու , ինչպես նաև 14-րդ, 15-րդ և 17-րդ  հոդվածներով սահմանված կանոնները մեկ տարվա ընթացքում կրկին անգամ խախտելու դեպքում քաղաքացիական ծառայողի նկատմամաբ կիրառվում է զբաղեցրած պաշտոնից ազատում կարգապահական տույժը:

5. Սույն օրենքի 14-րդ հոդվածի  4-րդ մասով և 16-րդ հոդվածով սահմանված  կանոնները խախտելու դեպքում քաղաքացիական ծառայության պաշտոնից ազատված անձը ենթակա է վարչական պատասխանատվության:

6. Սույն օրենքով նախատեսված էթիկայի կանոնները, բացառությամբ 7-րդ հոդվածով նախատեսված էթիկայի կանոնների, աշխատակազմի ղեկավարի կողմից խախտվելու դեպքում կիրառվում է խիստ նկատողություն կարգապահական տույժը, իսկ մեկ տարվա ընթացքում կրկին անգամ խախտելու դեպքում` զբաղեցրած պաշտոնից ազատում կարգապահական տույժը:

7. Սույն հոդվածով չսահմանված մյուս դեպքերում էթիկայի հանձնաժողովը որոշում է կարգապահական տույժի տեսակը` հաշվի առնելով էթիկայի կանոնների խախտման բնույթը:

ԳԼՈՒԽ 5.
ԵԶՐԱՓԱԿԻՉ ԵՎ ԱՆՑՈՒՄԱՅԻՆ ԴՐՈՒՅԹՆԵՐ
   Հոդված 26. Սույն օրենքի ուժի մեջ մտնելը 

  Սույն օրենքն ուժի մեջ է մտնում պաշտոնական հրապարակ​մանը հաջորդող տասներորդ օրը:
Հոդված 27. Սույն օրենքին այլ իրավական ակտերը համապատասխանեցնելը
         Սույն օրենքն ուժի մեջ մտնելուց հետո` տասնմեկ ամսվա ընթացքում, սույն օրենքին համա​​պա​տաս​խա​նեց​նել քաղաքացիական ծառայության և դրա հետ կապված հարա​բերու​թյուն​​​ներ կարգավորող նորմեր պա​​​րունակող իրա​վա​կան ակտերը և ընդունել սույն օրենքով սահմանված նորմտիվ իրավական ակտերը: 

